
SSURXONDARYO VILOYATINING 

TURIZM SALOHIYATINI 
RIVOJLANTIRISH

Ravshanov To‘yli Gulmurodovich
Toshkent davlat iqtisodiyot universiteti katta o‘qituvchisi

Annotatsiya: Ushbu maqolada Surxondaryo viloyatining turizm salohiyatidan yanada takomillashtirish imkoniyatlari bayon 
etilgan. Maqolada viloyatning ziyorat turizmi imkoniyatlarini xorijiy mamlakatlarda targ‘ibot qilish orqali turistlar oqimi 
oshirish bayon qilingan.

Kalit so‘zlar: turizm, ziyorat turizmi, turizm infratuzilmasi, turoperator, turagent, mehmonxona.

Abstract: This article describes the possibilities of further improvement of tourism potential of Surkhandarya region. The 
article describes increasing the flow of tourists by promoting the region’s pilgrimage tourism opportunities in foreign coun-
tries.

Key words: tourism, ziyarah tourism, tourism infrastructure, tour operator, travel agent, hotel.

Аннотация: В данной статье описаны возможности дальнейшего улучшения туристического потенциала Сурхан-
дарьинской области. В статье описано увеличение потока туристов за счет популяризации возможностей региона 
в сфере паломнического туризма в зарубежных странах.

Ключевые слова: туризм, паломнический туризм, туристическая инфраструктура, туроператор, турагент, гости-
ница.

K I R I S H
So‘ngi yillarda barcha hududlarda bo‘lgani singari Surxondaryo viloyatida ham turizm tarmog‘ini rivojlan-

tirishga alohida e’tibor qaratilmoqda. Bunda hududning noyob tarixiy-madaniy va me’moriy obidalari bilan 
tu ristlarni keng tanishtirish, zamonaviy turizm infratuzilmasini jadal rivojlantirish va ko‘rsatilayotgan turizm 
xizmatlari sifatini takomillashtirish hamda ichki turizmni rivojlantirish borasida sezilarli ishlar amalga oshiril-
moqda.

Xususan, viloyatning turizm salohiyatini yanada rivojlantirish maqsadida Vazirlar Mahkamasining 2020-yil 
27-maydagi “Surxondaryo viloyatining turizm salohiyatidan samarali foydalanish va uni rivojlantirish bo‘yicha 
qo‘shimcha chora-tadbirlar to‘g‘risida”gi 332-son qaror qabul qilingan.

Ushbu qarorlarning qabul qilinishi hududning turistik imkoniyatlari yanada oshishiga, ziyorat turizm salohi-
yatidan samarali foydalanilgan holda sayyohlar sonining oshishiga, madaniy meros obyektlarini ta’mirlash va 
tiklash uchun respublika budjeti mablag‘lari ajratilishga hamda xorijiy mamlakatlarda viloyatning turistik salohi-
yatini chet eldagi elchixonalarimiz orqali targ‘ibot qilishga turtki bo‘lmoqda.

Shu bilan birga, 2023-yil 17-noyabrida Prezidentingiz raisligida o‘tkazilgan “Surxondaryo viloyatini ijtimoiy- 
iqtisodiy rivojlantirish yuzasidan yig‘ilish”da ham viloyatda turizm sohasini rivojlantirish maqsadida “Samar-
qand–Kitob–Denov–Oltinsoy–Termiz” marshruti bo‘ylab “Naqshbandiya pirlari” turizm halqasi” va kelgusi yilda 
viloyatga sayyohlar oqimini 3 barobar oshirish” vazifalarni belgiladilar1.

1 https://kun.uz/uz/35772674 



T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
S

810 https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T 2024-yil, yanvar.  № 1-son.

M A V Z U G A  O I D  A D A B I Y O T L A R  T A H L I L I
Surxondaryo viloyatida turizm sohasini rivojlantirish, ichki va ziyorat turizmini tashkil etish, hududda arxeo-

logik, ekstremal va madaniy turizm yo‘nalishlarini yanada rivojlantirish bilan bog‘liq muammolarning ilmiy asos-
lari Eshtayev A. A., Tuxliyev I. S., Aliyeva M. T., Xudoyorov A., Safarov B. Sh., Norchayev A. A., Safayeva S. R., 
Mazin K. A., Maxmudova M. R., asarlarida tadqiq etilgan2.

Bundan tashqari, A.S. Abduxamidovning “Pandemiyadan so‘ng turizm sohasini rivojlantirish imkoniyatlari 
va istiqbollari” maqolasida pandemiyadan so‘ng viloyatning turizm salohiyatini rivojlantirishda “Qirq qiz saroyi”, 
“Hakim at Termiziy” arxitektura yodgorligi, “Sulton-Saodat” majmuasi, Termiz hukmdorlari saroyi, “Qoratepa” 
ibodatxonasi va “Fayoztepa” ibodatxonasi kabi arxelogik va turizm obyektlarini xorijiy mamlakatlarda targ‘ibot 
qilish lozimligini ta’kidlagan3.

I. Uzmanovning “O‘zbekistonda turizm rivojlanishining asosiy omil va yo‘nalishlari Surxondaryo misolida” 
nomli maqolisida esa Boysun, Sariosiyo, Sherobod va Oltinsoy tumanlaridagi so‘lim tabiat va tog‘ yon bag‘ir-
larida joylashganligini inobatga olgan holda ushbu hududlarda agro, ekstremal va gastronomik turizm yo‘nal-
ishlarini rivojlantirish maqsadga muvofiqligi ma’lum qilingan4.

Shu bilan birga, F. Islomovning “Surxon vohasining turizm salohiyatiga bir nazar” nomli maqolasida Buyuk 
ipak yo‘li chorrahasida joylashgan Surxon vohasi Zarautsoy, Kampirtepa, Jarqo‘ton, Sopollitepa, Dalvarzin-
tepa kabi qadimiy obidalar, Boysuntog‘ tizmasidagi ajib tilsimli G‘ur-g‘urtepa g‘ori, Sangardakning mo‘jizaviy 
sharsharasi, Xo‘jamayxona, Omonxona shifobaxsh buloqlari va boshqa ko‘plab moddiy va nomoddiy boyliklari 
bilan hamisha sayyohlar ekanligiga e’tibor qaratgan5.

P. Z. Xashimov va Z. N. Turayevlarning “Surxondaryo viloyatida turizm sohasining rivojlantirishning asosiy 
yo‘nalishlari” maqolasida Viloyatning o‘ziga xos me’morchilik obyektlari, diniy ziyoratgohlari, jahon merosi ro‘y-
xatiga kiritilgan milliy urf-odatlari, oshxonasi hamda tog‘oldi hududlaridagi ko‘plab dam olish maskanlari, bolalar 
oromgohlari, davolash-sog‘lomlashtirish maskanlarining mavjudligi va turistik-rekreatsion faoliyatni rivojlanti-
rishdagi ulkan salohiyatdan unumli foydalanishda tashkiliy iqtisodiy mexanizmni takomillashtirish, asosiy yo‘na-
lishlari bo‘yicha ijtimoiy va transport infratuzilmalarini barpo etish lozimligi bayon qilingan6.

Yuqorida ko‘rsatilib o‘tilgan olimlarning fikr va mulohazalari hamda hududning turistik imkoniyatlaridan 
kelib chiqqan holda Surxondaryo viloyatiga turistlarni yanada jalb qilish, yangi ish o‘rinlarini tashkil etish maq-
sadida, uning tusristik salohiyatini xorijiy malakatlarda targ‘ibot qilishi ishlarini yanada kuchaytirish, viloyatga 
to‘g‘ridan-to‘g‘ri kiritiladigan investitsiyalar oqimini oshirish, arxeologik hamda ekstremal turizm Sharqiy Osiyo 
va Yevropa mamlakatlarida targ‘ibot qilish tavsiya etilmoqda. 

T A D Q I Q O T  M E T O D O L O G I YA S I
Tadqiqotda Surxondaryo viloyatida turizm sohasini rivojlantirishni belgilashda tadbirkorlik subyektlari 

tomonidan kiritilayotgan investitsiylar va ularga berilayotgan subsidiyalarni hisobga olish va shu orqali turizm-
ning barqaror rivojlanishini tizim sifatida o‘rganish metodologiyasi qo‘llanilib, bu borada mutaxassislar fikrini 
o‘rgangan holda, kuzatish, qiyoslash, emperik tadqiqot, tizimli va qiyosiy tahlil hamda ekspert baholash kabi 
usullari orqali turizm sohasini tarkibiy qismlarining rivojlanishi yo‘nalishlarini belgilab berish usuli taklif etilgandir. 
Shuningdek, kelajakda viloyatda turizm tarmog‘ini rivojlanishi yo‘nalishlarining ustivor vazifalariga oid xulosalar 
qilingan va mintaqada turizmni takomillashtirishga oid aniq tavsiyalar ishlab chiqilgan.

T A H L I L  V A  N A T I J A L A R
Surxondaryo viloyatiga tashrif buyurayotgan turistlar sonining ortishi tabiiyki joylashtirish vositlariga bo‘lgan 

talabning ham ko‘payishiga turtki bo‘ladi. Xususan, 2022-yil davomida 142,3 ming nafar va 2023-yilning 10 oyi 
mobaynida 239,9 ming nafar xorijiy turistlar viloyatga tashrif buyurgan.

O‘z navbatida, viloyatda 2017-yilda joylashtirish vositalari jami 27 ta mavjud bo‘lgan bo‘lsa, 2023-yilga 
kelib joylashtirish vositalarining umumiy soni 227 tani tashkil etgan. 

2 A.Xudoyorov “O‘zbekistonda ziyorat turizmini rivojlantirishning tashkiliy-iqtisodiy mexanizmlari” monografiyasi 2021-y. Toshkent
3 https://kelajakbunyodkori.uz/ jurnali. A.S. Abduxamidovning “Pandemiyadan so‘ng turizm sohasini rivojlantirish imkoniyatlari va 

istiqbollari” maqolasi.
4 “Eurasian journal of academicresearch” jurnali. 2022-yil. dekabr
5 https://review.uz/oz/post/surxon-vohasining-turizm-salohiyatiga-bir-nazar 
6 file:///C:/Users/tuyli.ravshanov/Downloads/surhondaryo-viloyatida-turizm-so-asini-rivozhlantirishning-asosiy-y-nalishlari.pdf 

sog‘lomlashtirish 
muassasalari

so
ni

xo
na

la
r 

so
ni

o‘
rin

la
r 

so
ni

so
ni

xo
na

la
r 

so
ni

o‘
rin

la
r 

so
ni

so
ni

xo
na

la
r 

so
ni

o‘
rin

la
r 

so
ni

1 Angor tumani 1 20

2 Boysun tumani 8 106 287 45 14 144 4 150

3 Jarqo‘rg‘on tumani 6 130

4 Muzrabot tumani 1 50

5 Oltinsoy tumani 1 10 18 1 3 10 2 230

6 Sariosiyo tumani 3 41 97 32 74 251 1 100

7 Termiz shahar 22 682 1101 27 84 251 15 520

8 Termiz tumani 4 147 238 7 17 58 9 380

9 Uzun tumani 2 35 72

10 Sherobod tumani 4 54 117 5 16 47 6 155

11 Sho‘rchi tumani 5 130 2 6 18 4 120

12 Qiziriq tumani 2 50

13 Qumqo‘rg‘on tumani 1 16 30 5 130

Jami 50 1091 2090 119 214 779 56 0 2035

Yuqorida keltirilib o‘tilgan jadvaldan ham ko‘rish mumkinki, joylashtirish vositalarining asosiy qismi Termiz 
shahri, Boysun, Termiz, Sherobod va Sariosiyo tumanlarida joylashgan.

Viloyatda ichki va ziyorat turizmini yanada rivojlantirish borasida ham samarali ishlar amalga oshirilmoqda. 
Jumladan, Angor tumanidagi “Sayid Baraka” jome masjidi Sariosiyo tumanidagi “Abdullo ibn Abbos”, “Imom 
Muxammad al Buxoriy” jome masjidi, Boysun tumanidagi “Abu Bakr Siddiq” jom’e masjidlari 10,0 mlrd.so‘m 
mablag‘lar hisobiga qurib foydalanishga topshirilgan.

Termiz shahridagi “Qirqqiz qal’asi” va Termiz tumanidagi “Zurmola” madaniy meros obyektlari restavrat-
siyasi uchun 3,7 mlrd. so‘m respublika budjeti mablag‘lari ajratilgan. Viloyatdagi madaniy meros obyektlari, 
ziyoratgohlar, dam olish maskanlari va boshqa 113 ta tashrif obyektlariga olib boruvchi yo‘llarga jami 267 ta yo‘l 
ko‘rsatkichlari o‘rnatilgan.

Turistlarning o‘rtacha qolish kuni 2017-yilga nisbatan 2 barobarga ortib, 3 kunni tashkil qilmoqda. 2017-
yilda viloyatga tashrif buyurgan xorijiy turistlar soni 20 ming nafar va turistik xizmatlar eksporti 6 mln.dollarni 
tashkil etgan bo‘lsa, 2022-yilda bu ko‘rsatkich 143,9 ming nafarga hamda turistik xizmatlar eksporti 15 mln.
dollarga yetkazildi.

7 Turizm qo‘mitasi ma’lumotlariga asosan muallif tomonidan ishlab chiqildi

1-rasm: Surxondaryo viloyatiga eng ko‘p tashrif buyurayotgan mamlakatlar8

Yuqoridagi jadvaldan ham ko‘rish mumkinki, viloyatga 2022-yilda eng ko‘p Tojikistondan 170,3 ming 
nafar, Afg‘onistondan 15,8 ming nafar, Rossiyadan 5,7 ming nafar, Turkiyadan 1,2 ming nafar, Qozog‘istondan 
1,2 ming nafar, Janubiy Koreyadan 0,7 ming nafar hamda Germaniya va Xitoydan 0,5 ming nafar turistlar tashrif 
buyurgan.

Viloyatning Boysun tuman hududidagi 7 ta (“Inkabod”, “Dashtig‘oz”, “Mustaqillik”, “Tuzbozor”, “Bibishirin”, 
“Temir Darvoza” va “Sayrob”) mahallalariga maxsus soliq imtiyozlari joriy etilgan.

Buning natijasida ushbu mahallalarda 1 ta sog‘lomlashtirish markazi, 5 ta mehmonxona 5 ta hunarmandlar 
markazi, 1 ta turizm xizmat markazi, 59 ta ovqatlanish shoxobchasi, 13 ta transport xizmati, 25 ta ziyorat turizmi 
(arxeologiya yodgorliklari, diqqatga sazovor joy, arxitektura yodgorliklari) va 101 ta turizmga yondosh xizmatlar 
faoliyati yo‘lga qo‘yilgan va natijada 1,4 ming ta yangi ish o‘rinlari yaratilgan. 

Viloyatda ziyorat va arxeologik turizm imkoniyatlari yuqori bo‘lgan sababli ushbu turizm yo‘nalishlarini rivo-
jlantirishga alohida e’tibor qaratilmoqda.

Xususan, “Dalvarzintepa” yodgorligida ochiq osmon muzeyini tashkil qilish, Boysunda dunyodagi eng 
chuqur g‘orlardan biri bo‘lgan “Boybuloq”, neandertal odam qoldig‘i topilgan “Teshiktosh” va “Machay” g‘orlari, 
ellin madaniyati yodgorligi bo‘lmish “Uzundara” qal’asida ham bunday muzey tashkil etish hamda Sherobod-
dagi qadimgi odam yashagan “Xatak g‘ori” va “Zarautsoy” qoyatoshiga xorijiy olimlar ekspeditsiyasi yo‘lga 
qo‘yish rejalashtirilmoqda.

Bundan tashqari, Sariosiyo aeroportida fuqaro aviatsiyasi faoliyatini tiklash, Sariosiyodan Samarqand va 
Toshkentga muntazam reyslarni yo‘lga qo‘yish, Termizdan Istanbul, Farg‘ona, Buxoro va Xorazmga reyslarni 
ko‘paytirilmoqda.

Shuningdek, “Termiz–Toshkent” yo‘nalishida turistik vagon qo‘yiladi, “Sariosiyo–Toshkent” yo‘nalishida 
poyezd qatnovi yo‘lga qo‘yilmoqda.

8 Turizm qo‘mitasi ma’lumotlariga asosan muallif tomonidan ishlab chiqildi.

Yuqorida berilgan ma’lumotlar asosida xulosa qiladigan bo‘lsak, Surxondaryo viloyatida turizm sohasini 
qo‘llab-quvvatlash va rivojlantirish tizimini yanada takomillashtirish uchun quyidagi ishlarni muntazam amalga 
oshirib borish lozim hisoblaniladi:

● viloyatda turizm sohasini yana qo‘llab-quvvatlanishida asosiy e’tiborni sayyohlik infratuzilmasini rivoj-
lantirishga hamda sayyohlar oqimini rag‘batlantirishga oid choralar ustuvor bo‘lishini ta’minlash;

● viloyatga tashrif buyurayotgan turistlar tomonidan joylashtirish vositalari bo‘lgan talab yuqori ekanligini 
inobatga olgan holda, tadbirkorlarga mehmonxona qurishga “yulduzi”dan qat’i nazar subsidiya berish;

● musulmon mamlakatlardan tashrif buyuradigan xorijiy turistlarning soni ortirish maqsadida, viloyatning 
ziyorat turizni imkoniyatlarini Turkiya, Malayziya, Indoneziya mamlakatlarida targ‘ibot qilish;

● viloyatga ichki sayyohlar oqimini oshirish maqsadida avia va poyezd qatnovlari sonini ko‘paytirish.

Xulosa qilib aytganda, viloyatning ziyorat va ichki turizm salohiyati yuqoriligini inobatga olgan holda ushbu 
yo‘nalishlarni yanada rivojlantirishga ko‘maklashish jihatidan qayta ko‘rib chiqish va takomillashtirib borish, 
turizm infratuzilmasini shakllantirishga ustuvorlik berish hamda uning turistik imkoniyatlarini xorijiy mamlakat-
larida targ‘ibot qilib borish zarur hisoblaniladi.

